
Kev Looj Ntaub Npog Ntsej Muag 
Hauv Cov Tsev Kawm Ntawv

Cov Nqe Lus Nquag Nug thiab Cov Kev Pom Zoo Rau Siv

Daim ntaub npog ntsej muag muaj cov hlua khi los sis hlua khiab kom khwb lub
qhov ntswg thiab qhov ncauj khov kho, los sis tsuas kauv ncig tag nrho tog nram
hav lub ntsej muag. Cov ntaub npog ntsej muag no siv tau ntau yam los ua. Tsab
ntawv no qhia cov lus teb rau qee cov nqe lus nug txog kev siv thiab kev ntxhua
cov ntaub npog ntsej muab thiab cov lus nug uas cov neeg tuav hauj lwm khiav
tsev kawm ntawv yuav tau muab xav txog thaum lawv siv cov kev cai los sis cov
txheej txheem txuam nrog tus kab mob COVID-19. CDC thiab DHS muaj cov
ncauj lus qhia ntxiv txog cov ntaub npog ntsej muag thiab kev looj kom yog.

Leej twg thiaj yuav tau looj cov ntaub npog ntsej muag?
Tag nrho cov neeg kawm ntawv thiab cov neeg ua hauj lwm uas muaj peev xwm
looj tau thiab hle tau nyab xeeb yuav tsum tau looj ib daim. Cov neeg ua hauj
lwm thiab cov neeg tuav hauj lwm lis ntaub ntawv hauv tsev kawm ntawv yuav
tsum ua hau lwm nrog lawv lub tuam tsev tswj xyuas kev noj qab haus huv hauv
zos thiab hauv pab pawg neeg qhab kom paub tseeb tias cov kev cai looj daim
ntaub npog ntsej muag yeej zoo raws li lub xeev thiab lub zos cov kev cai thiab
kev pom zoo. Yeej muaj cov kev txhawj xeeb tsim nyog uas txwv txiav ib tug neeg
kom looj tau daim ntaub npog ntsej muag zoo. Yuav tsum TSIS TXHOB muab daim
ntaub npog ntsej muag rau cov me nyuam tsis nto hnub nyoog 2 xyoos, txhua tus
neeg uas muaj teeb meem ua pa, los sis looj hlias lawm, tsis thim huas pab tau
tus kheej, los sis cov tsis muaj peev xwm hle tau daim ntaub npog ntsej muag yog
tsis muaj lwm tus neeg pab nws. Yuav tau xam txog cov kab mob kev nkeeg, xws
li kev puas hlwb autism spectrum disorder thiab cov kev mob hlab ntsws, txhais
tau tias qee cov tib neeg looj tsis tau daim ntaub npog ntsej muag kom nyab
xeeb. Kev looj daim ntaub npog ntsej muag yuav txaus ntshai los sis ntxhov siab
rau qee cov tib neeg muaj cov kev puas laj lim plab plaw los sis kev xeeb tsis
meej taus.

Lub ntsiab ntawm txoj kev looj cov ntaub npog ntsej muag yog dab tsi?
Cov kev tshawb fawb txog cov ntaub npog ntsej muag yeej pom hloov zuj zus,
tiam sis cov kev pom zoo kom yuav tsum looj cov ntaub npog ntseg muaj ntawm
cov chaw laj mej pej xeem mus txog yog tias koj nyob sib nrug deb tsis tau 6 xib
taws ntawm lwm cov neeg. Cov ntaub npog ntsej muag yuav pab txo tsawg feem
uas koj kis kab mob mus rau lwm cov neeg yog tias koj yog ib tug neeg tsis muaj
cov kev mob tshwm sim los sis koj tsis ras paub txog tias koj mob. Cov ntaub
npog ntsej muag yuav pab txo tsawg cov pa muaj kab mob kis taus thaum tus
neeg looj hais lus, hnoos, los sis txham. Nws tseem ceeb yuav tau ras txog tias
cov ntaub npog ntsej muag tsis yog cov khoom tiv thaiv tus kheej thiab yuav TSIS
tiv thaiv tau tus neeg looj kom txhob poo raug cov kab mob kis taus, tshwj xeeb
yog tias nyob ze nrog ib tug neeg muaj mob los sis yog tus neeg muaj mob ntawd
tsis looj nws daim ntaub npog ntsej muag. Cov ntaub npog ntsej muag tsis hloov
tau lwm cov kev tiv thaiv. Txawm yog looj ib daim los, yeej tseem kom yuav tau
nyob sib nrug deb npaum li tsim nyog nrug tau thiab siv/txhawb kev ntxuav tes
huv si thiab kev hnoos kom zoo. Page 1 of 5

Koj yuav looj daim ntaub npog ntsej muag li cas?
Daim ntaub npog ntsej muag yuav tsum npog tus neeg lub qhov ntswg thiab qhov
ncauj, haum lub ntsej muab thiab nyob ruaj chaws khov kho. Tus neeg looj yuav
tau xyeej txoj kev pheej chwv daim ntaub npog ntsej muag, tshwj xeeb yog tsis
tau nyuam qhuav ntxuav tes.

Ib tug neeg yuav tsum muaj pes tsawg daim ntaub npog ntsej muag? Thiab
thaum twg koj thiaj li yuav tau hloov daim ntaub npog ntsej muag?
Pom zoo kom cov tib neeg muab cuag tau ntau daim ntaub npog ntsej muag.
Yuav tsum tsis txhob looj tib daig ntaub npog ntsej muag ntev tshaj ib hnub kom
muaj caij muab ntxhua huv si tsim nyog. Yog tias daim ntaub npog ntsej muag
ntub los sis puas, pom zoo kom nquag hloov dua daim tshiab. Cov neeg ua hauj
lwm thiab neeg kawm ntawv yuav tau muaj ntau daim ntaub npog ntsej muag
txhua lub sij hawm. Yuav tau xam txog kev ua ntub los sis puas rau daim ntaub
npog ntsej muag, tshwj xeeb yog rau cov neeg kawm ntawv tseem yau dua. Nws
tseem ceeb yuav tau npaj rau qhov no thiab ua hauj lwm cov khub chaw hauv zos
kom muaj rawv cov ntaub npog ntsej muag txaus tsim nyog rau cov neeg kawm
ntawv thiab cov neeg ua hauj lwm siv rau thaum lawv cov raug ploj, puas, los sis
ntub hauv hnub kawm ntawv. Cov tsev kawm ntawv yuav tsum puav leej ua hauj
lwm nrog lawv lub tuam tsev tswj xyuas kev noj qab haus huv hauv zos los sis
hauv pab pawg neeg qhab thiab cov khub chaw hauv zej zog kom cov neeg ua
hauj lwm los sis neeg kawm ntawv muaj kev mus muab cuag ntau cov ntaub npog
ntsej muag, uas them taus thiab zoo tsim nyog. Cov tsev kawm ntawv yuav tsum
puav leej npaj ib lub tswv yim tswj xyuas kom cov ntaub npog ntsej muag huv si
thiab khaws rau chaw zoo thaum cov neeg kawm ntawv thiab neeg ua hauj lwm
muab hle thawm hauv hnub kawm ntawv li cov caij noj sus los sis caij tawm mus
ua si sab nraum zoov.

Koj yuav ntxhua daim ntaub npog ntsej muag li cas? Yog tias koj tsis muaj
tshuab ntxhua khaub ncaws tas li, txoj kev ntxhua daim ntaub npog ntsej
muag zoo tshaj plaws yog ntxhua li cas?
Nws yog ib lub tswv yim zoo yuav tsum muab koj daim ntaub npog ntsej muag
ntxhua txhua hnub. Muab nws ntim rau ib lub hnab los sis lub tawb cia kom muab
ntxhua tau nrog cov khaub ncaws hauv cov tshuab ntxhua khaub ncaws thiab dej
kub thiab muab ziab kub kub hauv tshuab. Yog tias koj ntxhua tsis tau daim ntaub
npog ntsej muag hauv tshuab ntxhua/ziab, xuas tes ntxhua nrog tshuaj ntxhua
khaub ncaws thiab dej kub ua ntej muab khuam ziab kom qhuav. Tsis pom zoo
kom rov muab daim ntaub npog ntsej muag looj yog tsis tau muab nws ntxhua,
tiam sis yog tias yeej xyeej tsis tau, xyuas kom ntxuav koj ob txhais tes tom qab
muab nws rov looj thiab xyeej txoj kev chwv koj lub ntsej muag. Cov tsev kawm
ntawv yuav tsum qhia rau cov tsev neeg thiab cov neeg ua hauj lwm txog txoj kev
nquag ntxhua cov ntaub npog ntsej muab thiab muab kev pab txhawb thiab qhia
cov chaw muab kev pab qhia rau cov tsev neeg thiab cov neeg ua hauj lwm uas
ntsib teeb meem kev ntxhua yooj yim. Piv txwv, yog tias ib lub tsev kawm ntawv
muaj cov kev ntxhua tau khaub ncaws, tej zaum nws yuav tau nrhiav txoj kev pab
cov tsev neeg thiab cov neeg ua hauj lwm ntxhua cov ntaub npog ntsej muag.
Lub tsev kawm ntawv yeej hais tau rau cov tsev neeg los sis cov neeg ua hauj
lwm kom muab cov ntaub npog ntseg muag tso rau ib lub hnab ntxaij ntim khaub
ncaws yuav ntxhua kom coj mus ntxhua tau thaum cov hnub Friday Page 2 of 5



Thaum noj los sis haus      
Thaum ua luam dej      
Thaum twg yuav tau qhia tseeb tias tus tib neeg yog leej twg, xws li thaum
nkag mus rau hauv ib lub tsev ceev nruj

(Zwj Kuab) ntawm ib qho chaw ntxhua khaub ncaws twg. Cov neeg ua hauj lwm
hauv tsev kawm ntawv puav leej nqa tau cov ntaub npog ntsej muag mus ntxhua
thaum cov hnub so thiab nqa rov tuaj hnub Monday (Zwj Hli) sawv ntxov. Yog tias
ib tug neeg ua hauj lwm yuav yog tus ntxhua cov ntaub npog ntsej muag, cov
tsev kawm ntawv yuav tau sau npaj cov txheej txheem ceev kev nyab xeeb thiab
muab kev qhia ntxhua.

Koj yuav tu xyuas koj cov tawv nqaij li cas thaum looj daim khwb ntsej muag
tsis tu ncua?
Nquag ntxuav koj lub ntsej muag, zoo dua yog ua ntej koj looj daim ntaub npog
ntsej muag, thiab pleev tshuaj tawv nqaij mos kom txo tsawg qhov txhuam los sis
txo tsawg tawv nqaij khaus. Looj lub khwb ntsej muag huv si.

Yuav ua li cas daim ntaub npog ntsej muag thiaj ua hauj lwm tau zoo tshaj
plaws?
Cov ntaub npog ntsej muag yuav pab txo tsawg cov pa muaj kab mob kis taus
thaum tus neeg looj hais lus, hnoos, los sis txham. Tiam sis, cov ntaub npog ntsej
muag hloov tsis tau txoj kev nyob sib nrug deb thiab kev ntxuav tes. Peb txoj kev
tawm tsam tus kab mob COVID-19 tau zoo tshaj plaws ces yog xyaum coj kom pej
xeem huab hwm noj qab haus huv: kev nqaug ntxuav peb cov tes; xyeej txoj kev
chwv peb cov qhov muag, qhov ntswg thiab qhov ncauj; xyeej txoj kev nyob nrog
cov neeg mob; thiab nyob sib nrug deb (tsawg kawg yog 6 xib taws) ntawm lwm
cov neeg, tshwj xeeb yog cov neeg peb tsis nyob ua ke nrog.

Raws li Hau Xeev Governor Evers txoj cai yuam thoob plaws hauv lub xeev,
thaum twg cov neeg kawm ntawv thiab cov neeg ua hauj lwm thiaj li hle tau
lawv cov ntaub npog ntsej muag hauv hnub kawm ntawv?
Feem ntau, cov neeg kawm ntawv, neeg ua hauj lwm thiab lwm cov tib neeg uas
nyob rau hauv cov tsev kawm ntawv yuav tsum tau looj daim ntaub npog ntsej
muag. Tiam sis, cov tib neeg yuav hle tau cov ntaub npog ntsej muag rau tej yam,
xws li:

Cov neeg kawm ntawv thiab cov xib fwb yuav hle tau lawv cov ntaub npog ntsej
muag thaum mus sab nraum zoo mus kawm qoj ib ce. Tiam sis, cov tsev kawm
ntawv yuav tau tsim muaj cov kev cai uas txwv kom cov neeg kawm ntawv los sis
cov neeg ua hauj lwm yuav tsum looj lawv cov ntaub npog ntsej muag thaum cov
caij nyoog no hauv hnub kawm ntawv. Cov tsev kawm ntawv yuav tsum puav leej
muaj cov ncauj lus qhia kev hle thiab kev khaws cia cov ntaub npog ntseg muag
kom zoo thaum twg muab hle lawm.

Cov cheeb tsam tsev kawm ntawv yuav tau xav txog dab tsi thaum lawv
teeb tsa lawv cov kev cai tswj kev looj cov ntaub npog ntsej muag?
Cov cheeb tsam tsev kawm ntawv thiab cov tsev kawm ntawv yuav tau ua hauj
lwm nrog cov neeg ua hauj lwm, cov neeg kawm ntawv thiab cov tsev neeg kom
paub tias txoj kev looj cov ntaub npog ntsej muag hauv tsev kawm ntawv yog ib
tug yam ntxwv tshiab yuav tau xyaum coj mus li. 

Nws tseem ceeb yuav tau tswj xyuas kom muaj cov ntaub npog ntsej muag txaus
txhawb rau cov neeg kawm ntawv thiab cov neeg ua hauj lwm uas tsis nco qab
nqa lawv cov ntaub npog ntsej muag tom tsev tuaj los sis tsis muaj peev xwm
muab cuag tau lawv cov.

Kev tswj cov kev cai kom looj ntaub npog ntsej muag hauv cov tsev kawm ntawv
yuav tsim muaj kev cov nyom thiab laj thawj txawv thiab cov kev txhawb xeeb
txog cov kev ncaj ncees. Cov cheeb tsam tsev kawm ntawv thiab cov tsev kawm
ntawv yuav tau xav txog txoj kev siv thiab tswj cov kev cai looj ntaub pog ntsej
muag kom ncaj ncees yam tsis muaj txoj kev ua siab rau ib tug twg tshaj. Tsis
pom zoo muaj cov kev qhuab qhia; yuav txhawb kom cov neeg tuav hauj lwm
khiav tsev kawm ntawv thiab cov neeg ua hauj lwm koom tes nrog cov tib neeg
(thiab cov tsev neeg) pab daws cov kev txhawj xeeb los sis cov teeb meem
ntawm txoj kev looj ntaub npog ntsej muag. Piv txwv, cov neeg ua hauj lwm yuav
tsum sib tham nrog cov neeg kawm ntawv los sis cov tsev neeg txog cov laj thawj
ntawm txoj kev looj cov ntaub npog ntsej muag, ua hauj lwm nrog lawv kom daws
tau cov teeb meem ntawm txoj kev looj haum los sis xis looj (xws li kev khi pob
caus rau cov hlab khiab qaum pob ntseg kom haum dua rau cov ntsej muag me
zog), thiab daws tau cov teeb meem kev muab cuag los siv. Rau cov neeg kawm
ntawv los sis cov neeg ua hauj lwm uas tsis muaj peev xwm looj tau daim ntaub
npog ntsej muag vim yog cov laj thawj ntawm kab mob kev nkeeg los sis teeb
meem siab ntsws, cov cheeb tsam tsev kawm ntawv yuav tau muab cov kev pab
txhawb raws li txoj cai Americans with Disabilities Act (Txoj Cai Txhawb Cov
Neeg Asmeskas Muaj Cov Kev Tsis Taus ) (ADA). Yog tias ib tug tib neeg los sis ib
lub tsev neeg ntawm ib tug neeg kawm ntawv tsis kam coj raws cai, cov tsev
kawm ntawv yuav tau ua hauj lwm nrog lub tsev neeg ntawd kom siv tau txoj kev
qhia ntawv hauv tshuab hluav taws xob ua lawm txoj kev taug.

Cov tsev kawm ntawv yuav tsum ua hauj lwm ze nrog cov tsev neeg thiab cov
neeg ua hauj lwm txog cov tswv yim kev coj ua qauv thiab kev looj ntaub npog
ntsej muag mus li thiab yuav tau qhia cov chaw muab kev pab los sis cov kev
kawm kom pab tau cov neeg laus ua hauj lwm nrog lawv cov neeg kawm ntawv
kom xis looj cov ntaub npog ntsej muag dua. Tam ib feem ntawm txoj kev kawm
ntawv no yog yuav tau sib tham nrog cov neeg kawm ntawv kom paub tias lawv
tes dej num tsis yog nrog tswj kom lwm cov neeg kawm ntawv looj cov ntaub
npog ntseg muag los sis tsis looj. Tsuas yog cov neeg tuav hauj lwm khiav tsev
kawm ntawv, neeg ua hauj lwm, los sis lwm cov neeg laus ntseeg siab thiaj li yog
cov sib tham txog txoj kev looj daim ntaub npog ntsej muag nrog tus neeg kawm
ntawv. Yuav tsum tau qhia rau cov neeg kawm ntawv kom paub tias yog leej twg
tsis looj daim ntaub npog ntsej muag, ces yog lawv muaj qhov laj thawj tsim nyog
tsis looj; nws tseem ceeb yuav tsum tau qhia rau cov neeg kawm ntawv paub tias
qee cov laj thawj yuav tsis pom tshab los sis yuav tsis paub tseeb (xws li cov kev
txhawj xeeb txog kev puas siab ntsws puas hlwb los sis cov kev raug mob raug
ntshai dhau los) thiab qhia txog qhov tseem ceeb ntawm txoj kev ceev ntiag tug
thiab kev nkag siab txog qee cov xwm txheej no. Cov neeg ua hauj lwm hauv tsev
kawm ntawv yuav nug tau yog tias leej twg tsis looj daim ntaub npog ntsej muag
vim yog ib txoj kev tsis taus, kab mob kev nkeeg los sis kev puas siab ntsws puas
hlwb. Cov tsev kawm ntawv yuav tau sib tham txog lwm cov kev pab txhawb rau
hauv chav qhia ntawv thiab hauv cov tsev rau cov tib neeg uas tau txoj kev zam
tsis looj cov ntaub npog ntsej muag.

Txoj cai los sis txoj kev xav tau ntawm kev looj ntaub npog ntsej muag rau cov
neeg ua hauj lwm thiab neeg kawm ntawv yuav yog li cas txawm yog tsis muaj ib
txoj cai yuam?
 
Cov kev cai no yuav muab rov los ntsuas los sis kho hloov li cas thiab thaum twg?

Yog tias yuav tseev kom looj cov ntaub npog ntsej muag, yuav zam li cas rau cov
kev txhawj xeeb txog kab mob kev nkeeg, nrog rau tus kheev tau ntsib kev raug
mob raug ntshai, kev puas xeeb ceeb autism spectrum disorder, kev puas ib ce,
los sis kev puas hlwb loj heev? Yuav muaj cov kev tiv thaiv li cas rau lwm cov neeg
kawm ntawv thiab neeg ua hauj lwm uas yuav tau muaj kev sib txuam nrog lwm
cov tib neeg uas looj tsis tau daim ntaub npog ntsej muag?

Cov neeg ua hauj lwm yuav piav li cas qhia rau cov neeg kawm ntawv txog cov
kev zam?

Cov neeg ua hauj lwm yuav daws li cas cov kev txhawj xeeb txog kev sib zes
ntawm kev looj cov ntaub npog ntsej muag, txawm yuav yog lawv txoj kev siv, hom
lawv tau los sis tau qhov twg los (cov uas tsev kawm ntawv muab thiab cov uas
tsev neeg muas)? Nws tseem ceeb yuav tau ntsuas cov kev tswj los sis cov tswv
yim ib qho zus kom xyeej tau txoj kev ntxub ntxaug thiab muaj kev ncaj ncees.

Cov neeg ua hauj lwm yuav npaj li cas rau cov kev tawm tsam txoj kev looj los sis
kev pom leej twg looj cov ntaub npog ntsej muag vim cov kev txhawj xeeb txog
kev raug mob raug ntshai los sis kev coj yam ntxwv?
 
Yuav muaj cov kev kawm tshaj lij los sis kev xyaum kawm dab tsi ntxiv rau cov
neeg ua hauj lwm txog cov ntaub npog ntsej muag?
 
Cov neeg ua hauj lwm yuav qhia li cas thiab ua qauv qhia li cas thiaj li yog cov
kev coj zoo tshaj plaws txog cov ntaub npog ntsej muag?

Yog tias txoj kev looj cov ntaub npog ntsej muag yog ib txoj kev yuav tsum tau ua,
lub cheeb tsam tsev kawm ntawv yuav daws cov kev txhawj xeeb txog nyiaj txiag
ntawm cov tsev neeg neeg li cas yog tias lub tsev kawm ntawv tsis muaj cov
ntaub npog ntsej muag txaus siv?

COV LUS NUG RAU COV NEEG TUAV HAUJ LWM KHIAV TSEV KAWM
NTAWV COJ MUS XAV TXOG COV NTAUB NPOG NTSEJ MUAG

